Nafarroa Bai parlamentu-taldeko foru parlamentari Ioseba Eceolaza Latorre jaunak galdera egin du garapenerako lankidetzari buruz (PES 50-09). Hona hemen Familia, Gazteria, Kirol eta Gizarte Gaietako kontseilariaren erantzuna:

Lehendabiziko galderari dagokionez, aldez aurretiko zenbait oharpen egin behar dira: 

Pentsatzekoa da Nafarroako Gobernuak Garapenerako Laguntza Ofizialera (GLO) bideratzen duen portzentajeaz galdetzen duela parlamentu-taldeak, hau da, Nafarroako Gobernuak kudeatutako garapenerako lankidetzarako funtsak Nafarroako Barne Produktu Gordinarekiko (BPG); izan ere, Nazio Produktu Gordina (NPG) makromagnitude ekonomiko bat da, estatuz azpiko lurraldeei aplikatzen ez zaiena.
Bestalde, galdera beraren bigarren zatiari dagokionez (GLO portzentajea Nafarroako Aurrekontu Orokorrarekiko), aintzat hartu behar da geroago parlamentu-talde horren bigarren galderari ematen zaion erantzuna; alegia, kalkuluak ez direla egiten Nafarroako Aurrekontu Orokorrarekiko, baizik eta Nafarroako Gobernuaren gastuei aplikagarri zaien zatiarekiko. 

Adierazitakoa kontuan izanik, eskatu diren datuak hauek dira:

PIB de Navarra a precios de mercado a precios 

corrientes (PIB)*

18.428.503.000,00 19.471.592.000,00 19.257.404.488,00

PGN INICIAL CON GF (PGNi) 3.901.334.547,00 4.287.328.089,00 4.301.755.030,00

PGN INICIAL SIN GF 3.519.579.547,00 3.878.991.829,00 3.859.455.030,00

GASTOS FINANCIEROS INICIAL 30.505.553,00 28.678.909,00 46.554.975,00

TRANSFERENCIAS EELL INICIAL 348.597.883,00 410.560.881,00 358.982.711,00

APORTACIÓN ESTADO INICIAL 566.244.897,00 596.001.006,00 531.966.772,00

PRESUPUESTO DE GASTOS INICIAL (PNNi)** 2.574.231.214,00 2.843.751.033,00 2.921.950.572,00

AYUDA COOPERACIÓN DESARROLLO 

INICIAL (AODi)

19.039.605,00 22.842.346,00 21.765.150,00

% AOD/PIB - crédito inicial 0,10% 0,12% 0,11%

% AOD/PGN  - crédito inicial 0,49% 0,53% 0,51%

% AOD/PNN - crédito inicial 0,74% 0,80% 0,74%


Egindako bigarren galderari dagokionez, Nafarroako Gobernuak garapenerako lankidetzarako egindako ekarpenaren kalkulua (Nafarroako Gobernuaren GLO) Parlamentuaren 1994ko urriaren 25eko Ebazpenari (Nafarroako Parlamentuaren Aldizkari Ofiziala, 24. zka, 1994ko urriaren 28koa, 9. or.) jarraiki egiten da; beraz, Nafarroako Aurrekontu Orokorreko gastuen guztizkotik kentzen dira finantza-gastuak, Estatuari emandako kopurua eta Toki Entitateei egindako transferentziak (aurreko taula “Nafarroako Gobernuaren Gastuen Aurrekontua” deitutakoa da). Bestalde, 2995eko urteaz geroztik, kontabilitate-irizpideetan aldaketa bat egin delarik, zerga-gastuak ere sartzen dira gastu gisa, eta, beraz, kalkuluak egiteko orduan horiek ere kendu egin behar dira. 
Azkenik, egindako azken galderari dagokionez, adierazi behar da, bizi dugun egoera ekonomikoak 2009ko Nafarroako Aurrekontu Orokorra taxutzeko ildoak nabarmen baldintzatu dituen arren, gastuen aurrekontuaren %0,74 bideratu duela Nafarroako Foru Komunitateak garapenerako nazioarteko lankidetzara. 

Azpimarratzekoa da GLOren arloan egin dugun ahalegin ekonomikoa, esparru horretan Nafarroa autonomia-erkidego guztien buru baita. Azken datu ofizialak 2007koak dira (gauzatutako aurrekontuei dagokienez), eta, 2008 eta 2009ko balioespenen arabera, Nafarroak leku berean jarraituko du:
	AAEE
	GLO biztanleko

	Nafarroa
	32,85

	Gaztela-Mantxa
	18,77

	EAE
	18,36

	Balearrak
	17,08

	Valentzia
	17,04

	Asturias
	13,12

	Errioxa
	12,11

	Katalunia
	10,32

	Andaluzia 
	10,14

	Kantabria
Extremadura
	9,70

9,37

	
	

	Kanariak
	8,92

	Aragoi 
	6,32

	Madril
	6,16

	Gaztela eta Leon
	4,47

	Galizia
	3,65

	Murtzia
	2,63


Horrez gain, garrantzitsua iruditzen zaigu nabarmentzea gaur egun nazioarteko foroetan (ELGAren Garapenerako Laguntza Batzordean, Europar Batasunean eta Nazio Batuen Garapenerako Programan, besteak beste) eztabaida ez dela hainbeste guztizko kopuruen ingurukoa, baizik eta garapenerako lankidetzaren eraginkortasun eta kalitatearen ingurukoa; izan ere, ahalegin ekonomikoa egitea bezain garrantzitsua da hura kalitatez egitea, eta horixe da, hain zuzen, departamentu honen ardurapeko Nafarroako Lankidetza Plan Zuzentzaileaz egin nahi dena.
Iruñean, 2009ko martxoaren 9an
Familia, Gazteria, Kirol eta Gizarte Gaietako kontseilaria: María Isabel García Malo

























































































































































